
[ ᭔ 4B]

᭔᭞

ᬦᬾᬢ᭄ᬯᬶᬓᬳᬗ᭄ᬕᬾᬦ᭄ᬧᬶᬓᬸᬓᬸᬄ᭞ᬦᭀᬗᭀᬲ᭄ᬤᬶᬘᬮᬶᬂᬕᬕ᭄ᬮᬭᬦ᭄᭞ᬤᬦᬾᬲᬂᬰ᭄ᬭᬷᬓᬸᬭᬸᬧᬢᬶ᭟ᬚᬦᬶᬤᬤᬶᬓᬲᬓᬶᬢᬦ᭄᭞ᬓᬧᬦᬳᬶᬦ᭄ᬳᬦ᭄ᬢᬸᬓ᭄ᬱᬂᬧᬃᬣᬵᬯ᭄ᬬᬓ᭄ᬢᬶ᭞ᬢ᭄ᬯᬶᬤᬦᬾᬳᬗ᭄ᬕᬾᬦ᭄ᬧᬓᬸᬓᬸᬄ᭞ᬲᬮᬶᬂᬕ᭄ᬮᬃᬧᬡ᭄ᬥᬯ᭞ᬲᬋᬂᬤᬦᬾᬲᬂ

ᬪᬶᬫᬵᬲᬳᬵᬲᬗᬫᬸᬓ᭄᭞ᬗᬸᬚᬦᬶᬦ᭄ᬧᬦᬄᬢᬦ᭄ᬧ᭄ᬕᬢ᭄᭞ᬯ᭄ᬬᬓ᭄ᬢᬶᬢ᭄ᬯᬭᬩᬓᬢ᭄ᬢᬗ᭄ᬓᬶᬲ᭄᭟ᬤᬶᬢᬸᬭᬸᬲᬓ᭄ᬤᬤ᭄ᬬᬜ᭞ᬧᬓᬸᬓᬸᬳᬾᬕᬚᬄᬕᬮᬓᬾᬢ᭄ᬯᬶ᭞ᬕ᭄ᬮᬭᬾᬓᬯᬗᬸᬦ᭄ᬳᬦ᭄ᬢᬸᬓ᭄᭞ᬤᬦᬾᬲᬂᬤᬸᬃᬬ᭄ᬬᭀᬥᬦᬵ᭞ᬗ᭄ᬳᬶᬂᬲᬂᬤ᭄ᬭᭀᬡᬚᬮ

ᬤ᭄ᬭᬢ᭄ᬣᬵᬓᬃᬡ᭄ᬦᬓᬦ᭄ᬢᬸᬦ᭄᭞ᬗᬾᬦᬓᬶᬦ᭄ᬲᬂᬤᬦᬜ᭄ᬚᬬᬵ᭞ᬧᬥᬧᬕᭂᬄᬢ᭄ᬯᬭᬵᬕᬶᬗ᭄ᬲᬶᬭ᭄᭟ᬤᬤ᭄ᬬᬜᬲᬂᬩᬕᬤᬢᬵ᭞ᬫᬦ᭄ᬤ᭄ᬭᬸᬫ᭄ᬧᬓ᭄ᬓᬂᬕᬚᬄᬤᬦᬾᬦᬾᬕ᭄ᬮᬶᬲ᭄᭞ᬤᬶᬚᬭᬦ᭄ᬲᬂᬧᬃᬣᬵᬢᬸᬳᬸ᭞ᬢᬸᬃᬦᬸᬚᬄᬩᬦ᭄ᬢᭀᬫ᭄ᬩᬭᬵ᭞ᬓ᭄ᬦᬵ

ᬳᬸᬮᬸᬩᬢᬶᬲ᭄ᬲᬗᬃᬚ᭄ᬚᬸᬦᬵᬍᬲᬸ᭞ᬢᬦ᭄ᬮ᭄ᬬᬦ᭄ᬯᬶᬚᬬᬵᬓᬸᬲᬸᬫᬵ᭞ᬓᬗ᭄ᬕᬾᬦ᭄ᬫᬦᬸᬮᬸᬗᬶᬦ᭄ᬕᭂᬮᬶᬲ᭄᭟ᬳᬦ᭄ᬢᬸᬓ᭄ᬤᬦᬾᬲᬂᬓᬾᬰᬯᬵ᭞ᬤᬤ᭄ᬬᬜᬲᬂᬧᬃᬣᬭᬭᬶᬲ᭄ᬫᬾᬮᬶᬂ᭞ᬕ᭄ᬮᬶᬲ᭄ᬤᬦᬾᬗ᭄ᬯᬍᬲ᭄ᬮᬯᬸᬢ᭄᭞ᬦᬸᬚᬄᬲᬂᬩᬕᬤᬵ

[ ᭕ 5A]

ᬢ᭄ᬯᬵ᭞ᬫᬢᬶᬢ᭄ᬓᬦᬶᬂᬕᬚᬄᬲᬭᬢᬶᬦ᭄ᬳᬧᬸᬦ᭄᭞ᬢ᭄ᬯᬭᬵᬫᬩᬳᬦ᭄ᬗ᭄ᬯᬍᬲᬂ᭞ᬫᬢᬶᬦᬾᬢᬦ᭄ᬧᬗᬸᬦ᭄ᬥᬶᬮᬶ᭟ᬲᬫᬢᬶᬦ᭄ᬲᬪᬕᬵᬤᬢ᭄ᬣ᭞ᬲᬋᬂᬕᬚᬄᬤᬸᬮᬸᬭᬦ᭄ᬧᬭᬢ᭄ᬣᬶ᭞ᬳᬦ᭄ᬢᬸᬓ᭄ᬲᬂᬨᬮ᭄ᬕᬸᬡᬵᬤᬶᬢᬸ᭞ᬮ᭄ᬬᬸᬓᭀᬭᬯᬵᬭᬸᬲᬓ᭄᭞ᬓᬲᬓᬶ

ᬢᬦ᭄ᬤᭂᬓ᭄ᬤᭂᬓ᭄ᬓᬘᬘᬄᬩᬦ᭄ᬳᭂᬭᬸ᭞ᬳᬦ᭄ᬢᬸᬓ᭄ᬥᬦᬾᬲᬂᬨᬮ᭄ᬕᬸᬡᬵ᭞ᬫᬜᭀᬭᭀᬂᬗᬫᬸᬓ᭄ᬢᬦ᭄ᬕᬶᬗ᭄ᬲᬶᬭ᭄᭟ᬲᬶᬂᬫᬢᬗ᭄ᬕᬮ᭄ᬓᬭᬸᬰᬓ᭄ᬓᬂ᭞ᬩᬦ᭄ᬲᬂᬪᬶᬫ᭄ᬫᬵᬗᬸᬩᭂᬲ᭄ᬩᬳᬦ᭄ᬕᬶᬕᬶᬢᬶᬓ᭄᭞ᬳᬾᬗ᭄ᬕᬮᬦ᭄ᬧ᭄ᬢᭂᬂᬢ᭄ᬯᬶᬫᬗ᭄ᬮᬶᬧᬸᬢ᭄᭞ᬲᬯᬂᬓᬤᬶᬜᬧᬶᬄᬬᬂ᭞

ᬦᬾᬫᬲ᭄ᬬᬢ᭄ᬧ᭄ᬭᬚᬸᬭᬶᬢᬾᬧᬥᬫᬸᬦ᭄ᬤᬸᬃ᭞ᬢᭀᬓ᭄ᬭᬡᬫᬾᬗ᭄ᬕᬮ᭄ᬳᬾᬗ᭄ᬕᬮᬦ᭄᭞ᬧᬥᬗᬸᬗ᭄ᬲᬶᬓᬸᬢᬲᬫᬶ᭟ᬭᬶᬂᬲᬵᬫ᭄ᬧᬸᬦᬾᬲᬧᬸᬦᬶᬓᬵ᭞ᬧ᭄ᬭᬚᬸᬭᬶᬢᬾᬲᬸᬩᬵᬤᬶᬧᭀᬦ᭄ᬤᭀᬓ᭄ᬲᬫᬶ᭟ᬲ᭄ᬤᭂᬓ᭄ᬧᬗ᭄ᬮᭀᬬᬂᬬᬧᬶᬂᬓᬸᬢᬸᬲ᭄᭞ᬦ᭄ᬢᭀᬓ᭄ᬭᬡ᭄ᬦᬵ

ᬜᬧᬥᬵ᭞ᬧᬺᬭᬢᬸᬦᬾᬦᬸᬦ᭄ᬤᬾᬦᬂᬗ᭄ᬯᬗᬸᬦᬂᬲᬸᬮᬸᬄ᭞ᬲᭀᬭᭀᬄᬧᬡ᭄ᬥᬯᬵᬫᬓ᭄ᬚᬂ᭞ᬫᬗᬶᬧᬸᬓ᭄ᬧᬜ᭄ᬚᬓ᭄ᬢᬦ᭄ᬫᬭᬶ᭟ᬮᬾᬦ᭄ᬳᬤᬫᬭᬃᬯᭀᬲᬦ᭄᭞ᬮᬾᬦ᭄ᬫᬘᬦ᭄ᬥᬢᬦ᭄ᬮ᭄ᬬᬦ᭄ᬓ᭄ᬭᬯᭀᬲᬂᬫᬗ᭄ᬓᬶᬦ᭄᭞ᬢᬶᬗ᭄ᬓᬳᬾᬗ᭄ᬭᬸᬲ

